
Segala bentuk penulisan yang terkandung di dalam laporan ini adalah
merupakan pandangan dan pendapat saya yang berasaskan kepada
pengaplikasian teori dan pengalaman yang dipelajari semasa menjalani latihan

Bersyukur saya ke hadrat Allah S.W.T kerana dengan limpah kurnia dan
inayahNya, masih lagi diberi kekuatan dan keazaman yang tinggi sama ada
fizikal mahupun mental, untuk saya menyiapkan laporan latihan industri ini.
Latihan Industri merupakan pra pekerjaan sebelum pelajar memasuki pasaran
pekerjaan. Lantaran itu, Fakulti Pengurusan dan Ekonomi mewajibkan pelajar
supaya menjalani Latihan Industri bagi membolehkan bergraduat. Bagi setiap
pelajar Sarjana Muda Pengurusan (Maritim) diwajibkan menjalaninya bagi
memberi pendedahan awal bidang pekerjaan maritim yang akan ditempuhi
nanti.

Jutaan terima kasih kepada Cik Wan Mariam kerana telah memberikan
banyak tunjuk ajar dan nasihat yang berguna kepada saya dalam menyiapkan
laporan ini. Saya ucapkan berbanyak-banyak terima kasih kepada seluruh
ahli keluarga Tresco Shipping Sdn. Bhd di atas kesudian menerima saya
menjalani praktikal di sini. Segala tunjuk ajar, kerjasama, dan nasihat yang
diberikan semasa saya menjalani praktikal di sini adalah amat dihargai.

Ucapan kasih dan sayang kepada ibu bapa saya kerana memberi sokongan
sepenuhnya dan juga doa serta restu mereka selama ini. Setinggi-tinggi
penghargaan diberikan kepada rakan seperjuangan yang terlibat secara
langsung atau tidak dalam menyiapkan laporan ini. Tidak lupa juga kepada
Puan Wan Azura bt Mamat di atas bantuan murni dan sokongan yang
diberikan. Segala keprihatinan yang diberikan amatlah dihargai.

Akhir kalam, semoga laporan ini menjadi aspirasi penting kepada pelajar
terutamanya pelajar maritim. Saya harapkan mutu dan persembahan laporan
yang saya usahakan akan membuahkan laporan yang terbaik dan dapat

dibanggakan oleh semua pihak.

Sekian, terima kasih.

RINGKASAN EKSEKUTIF

Laporan akhir latihan industri ini adalah untuk merakamkan segala yang
dipelajari ke dalam laporan. lanya gambaran asas mengenai pentadbiran
sesebuah syarikat. Pada dasarnya, latihan industri ini bertujuan untuk melatih
pelajar supaya dapat menyesuaikan diri dengan alam pekerjaan yang
sebenar dan juga memberi peluang untuk menimba ilmu pengetahuan dan
pengalaman di luar kampus. Latihan industri yang telah dilalui mendedahkan
pelatih dengan teori yang telah dipelajari di kampus dan mempraktikkannya
semasa mengadakan latihan industri. Melalui latihan industri ini juga, pelatih
turut didedahkan dengan alam pekerjaan yang sebenar dan kemahiran asas
yang berkaitan dengan program pengajian yang diambil. Tresco Shipping
Sdn.Bhd. adalah sebuah organisasi dimana pelatih telah berpeluang untuk
menjalani latihan industri dan menimba pengalaman asas dalam bidang
maritim. Pelatih telah menjalani latihan industri di Tresco Shipping Sdn.Bhd
yang beroperasi di Taman Idaman, Jalan Jakar, Kemaman. Malahan,
Laporan ini menerangkan dan meneliti tentang profil organisasi, aktiviti asas
organisasi, pencapaian organisasi dan kemajuan organisasi. Di sini juga
meneliti setiap cara kerja di setiap jabatan yang dikaji iaitu bahagian operasi,
bahagian pentadbiran, bahagian pemasaran, bahagian kewangan, bahagian
pembangunan perniagaan dan bahagian teknologi maklumat. Laporan ini
juga akan membincangkan mengenai masalah yang telah dihadapi dalam
bahagian operasi, iaitu kelewatan kapal masuk ke dermaga. Bagi
penghantaran barang pula, permasalahan dihadapi ialah maklumat yang
didapati daripada kapten tidak lengkap dan kemudahan peralatan di
pelabuhan. Bahagian mendapatkan tender projek menghadapi masalah
dalam perundingan untuk mendapatkan tender dari pelanggan. Justeru, bagi
mengatasi masalah ini pelbagai cadangan telah diberikan dan perlaksanaan
cadangan dikemukakan bagi mengatasi masalah yang dihadapi oleh syarikat.
Masalah yang dikenalpasti memerlukan cadangan penyelesaian yang effektif
dan berkesan bagi membantu pekerja syarikat ini dalam melicinkan
perjalanan operasi syarikat tersebut. Diharap cadangan-cadangan yang
dikemukakan akan dapat meningkatkan lagi kualiti perkhidmatan syarikat
kepada pelanggan pada masa akan datang.

